




Жапаров  Халық  1894  жылы  Қостанай  облысы  Амангелді  ауданы
Кеңшабын ауылында дүниеге келген. Соғыс жылдары жасы елуге таяп қалса
да Отан алдындағы азаматтық міндетін өтеу үшін майданға аттанады. Соғыс
алаңында 206 Батыс майданы қосымша атқыштар полкінің 4399 жекекөлік –
арба  ротасында  (отдельная  гужевая  транспортная  рота)  оқ,  қару-жарақ
тасушы қызметін атқарады. Жасының үлкендігін ескерген полк басшысы, ол
кісіге  майданға  оқ  –  жарақ  (қару)  қамтамасыз  етуді  тапсырады.  Тула,
Смолянск  облыстарында,  Вязьма,  Калуга  қалаларында  өзінің  Отан
алдындағы борышың адал атқарып, «Ерлігі үшін» орденімен марапатталады.



Соғыстан  кейін  «Кеңшабын»  ауылында  сиыр  бақташысы  болады.
Қарапайым  еңбекқор,  дене  бітімі  шағын,  қақ-соқ  әңгімелерге  ісі  жоқ  кісі
болатын.  Атадан  балаға  мирас  болып  келе  жатқан  әулиелік,  көріпкелдік
қасиет Халықтың бойынан да байқалатын. Оны ел ішінде көзкөргендер талай
айтып, кітап беттеріне де жарияланып жүрді. Кезінде аудан халқына танымал
атақты, даңқты Қазтай Халықовтың әкесі. 

Қасиетке толы бекзат болмысы тылсым күшке,  таусылмас жігер мен
төзімге ие бола білді. Ел алғысына бөленген қария 1977 жылы шілде айында
өмірден озды.

       


